
Shri Ganga Stavanam

ಶ್ರೀಗಂಗಾಸ್ತವನಂ

ಅಯೇ ಮಾತರ್ಗಽಙ್ಗೇಽಶರಣಶರಣಂ ಲೋಕಜನನೀ
ವಿಪನ್ನಾನಾಂ ತ್ರಾತ್ರೀ ತ್ರಿಭುವನವಿಧಾತ್ರೀ ಯದಸಿ ತತ್ .

ತ್ವಯಾ ವೇದಂ ವೇದಂ ವಿಮಲಸಲಿಲೇ ಪೂರ್ಣಕಲಿಲೋ
ಜನೋಽಯಂ ನಿಸ್ತಾರ್ಯೋ ವಿತತ-ಭವತಾಪಾಂಧಿತಮತಿಃ .. 1..
ತಪಃಪುಂಜೈ ರಾಜ್ಞೋ ವಿಮಲಚಿದನಂತದ್ರವಸರಿತ್-

ಸ್ವರೂಪೇಣೋದ್ಭೂಯ ಪ್ರಚರಸಿ ಜಗತ್ಪಾವನಪಯಾಃ .
ಸಹಸ್ರಾಣಾಂ ಷಷ್ಠ್ಯಾಃ ಸಗರತನಯಾನಾಂ ಶುಭಗತಿ-
ಪ್ರದಾತ್ರೀ ತ್ವಂ ಮಾತರ್ಜನಿಜನಿತ-ಜಾಲಂ ಜರಯಸಿ .. 2..

ಅಹೋ!ಭವ್ಯಂ ಭವ್ಯಂ ಜಗತಿ ತವ ಕಲ್ಯಾಣಶರಣೀ
ನ ಚ ಧ್ಯಾನಂ ದಾನಂ ಶ್ರುತಮಥ ವಿತಾನಾಂ ವಿದಧತಃ .
ಶ್ರಯಂತೇ ನಾಯಾಸಂ ಮುನಿಗಣದುರಾಪಾಂ ಶುಭಗತಿಂ
ನ ಕಾರ್ಪಣ್ಯಂ ಗಂಗೇ ಕಥಮಪಿ ವಿಧೇಯಂ ಮಯಿ ಶಿವೇ! .. 3..
ಅಹಂ ದ್ವಾರಂ ದ್ವಾರಂ ಜನನಿ ಬಹುವಾರಂ ಘುಟಿತವಾನ್
ತ್ರಪಾಂ ತ್ಯಜ್ಯಂ ತ್ಯಾಜ್ಯಂ ಪುನರಪಿ ಚ ನೈರಾಶ್ಯಮಸೃಪಂ .

ಮಹಾಪಾಪಕ್ಷೋಣೀಧರ-ವಿತತಪಕ್ಷಚ್ಛಿದಶನೇ
ದಯಾಪಾತ್ರಂ ಶ್ರಾಂತಂ ಕಥಮಪಿ ನಮಾಂ ದೇವಿ ರಹಯ .. 4..

ಬೃಹದ್ವ್ಯಲೀಕಾಚಲಪಕ್ಷಶಂಬಂ
ವಿಚೂರ್ಣಿತಾಶೇಷವಿಪತ್ಕದಂಬಂ .

ಸಮುಚ್ಛಲಲ್ಲೋಲತರಂಗಭಂಗಂ
ತನೋತು ಶಂ ತೇಽಮ್ಬು ಮಮಾವಲಂಬಂ .. 5..

ಇತಿ ಆಚಾರ್ಯ ಶ್ರೀವಿಷ್ಣುಪ್ರಸಾದಪಾಂಡೇಯವಿರಚಿತಂ ಶ್ರೀಗಂಗಾಸ್ತವನಂ
ಸಂಪೂರ್ಣಂ .

